
   
 

21. februar 2020 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit: 

1. Tuniniaanermi annertusaanermi atortussiap (markedsføringsmateriale) ’Doing Business In Greenland’-

p saniatigut qarasaasiaqarfinnik pilersitsinissamut ingerlatsinermullu sulialinnik suliffeqarfinnut nutaanut 

pilerisaarillutik Naalakkersuisut sorlernik aallartitsisimappat?  

 

2. Suliffeqarfiit qarasaasiaqarfinnik pilersitsinissamut ingerlatsinermullu suliallit qammarniarlugit 

Naalakkersuisut suliniutinik nutaanik pilersaaruteqarpat?  

 

3. Pilersitsiniarnerit taakku arlaat pilersitsininiarnerniit allaniit siulliunneqassanersut Naalakkersuisut 

nalilersinnaavaat?  

 

4. Suliniutit sorliit ingerlatsivinnit qarasaasiaqarfinnik pilersitsinermik ingerlatsinermullu suliaqartunit 

piumaneqarpat? 

 

5. Naalakkersuisut suliamut soqutiginaatilinnik allanik paasissutissiisinnaanerlutik? 

(Inatsisartunut ilaasortaq Steen Lynge, Demokraatit) 

 

Tunngavilersuut 

Politikkikkut aningaasarsiornikkullu nalunaarusiami 2019-imeersumi takuneqarsinnaavoq Naalakkersuisut 

2019-imi upernaakkut ingerlatsivinnut aaliangersimasunut erngup nukiganik qarasaasiaqarfinnik 

atuinissamik periarfissaasut ussassaarutiginiarlugit pilersaaruteqarsimasut. Ussassaarinissamut atortussiaq 

’Doing Business In Greenland’ suliarineqarsimavoq.  

 

Suliffeqarfinnik atortussiornermi periarfissanik (industripotentialer) nutaanik sulialinnik, soorlu 

qarasaasiaqarfinnik pilersitsinissamut ingerlatsinermullu sulialinnut qammaaneq Kalaallit nunaata 

aningaasarsiornerata qajaannaatsuulernissaanut ilapittuutaasinnaavoq. Suliffissuit nukinnik annertuumik 

pisariaqartitsisut ingerlanneqarnerminni, erngup nukingata tunniussinnaasaa tamakkiisumik 

atorluarnersinnaavaat, tamannami aamma nunatta silap pissusiata iluaqutigissammagu, taamak ittunik 

pilersitsisarnissap siuarsarneqarnissaa pissusissamisoorpoq.   

 

Taamaammallu Nukisssiorfiit qanoq iliorluni tamanna siuarsarniarneraat paasisaqarfigerusuppara.  

 

Kissaatigaara apeqqutima ullut sulliviit naliginnaasut qulit iluanni akineqarnissaat. 

 

 

 


